
Áki Bertholdsen

- Vit skulu hava ein 
virknan rúsdrekkapoli
tikk.

Tað verður eitt polit
iskt krav frá Miðflokki
num eftir løgtingsvalið 
29. oktober.

Tá ið Miðflokkurin 
legði síni politisk mál 
fram í gjáramorgunin, 
staðfesti flokkurin, skulu 
vit samanbera við tøl 
frá OECD, kostar mis
nýtsla av rúsdrekka 
og rúsevnum føroyska 
heilsu- og almannaverki
num eina heila milliard 
um árið.  

Hetta merkir, at tað 
hevði verið ein góð inn
tøkukelda hjá landinum 
at hert rúsdrekkalógina.

Og kemur flokkurin í ta 
støðu eftir valið, at hann 
er við í samráðingum um 
samgongu, verður tað eitt 
krav, at tiltøk verða sett 
fyri at minka um rús
drekkanýtsluna.

- Verður minni drukk
ið, verða eisini munandi 
færri lógarbrot, min
ni húsaófriður, færri 
hjúnaskilnaðir, færri 
sjúkrameldingar, færri 
ferðsluóhapp, færri 
ferðsluskaðar og ferðslu
dráp, færri svikin børn 
og annars nógv minni av 
øllum sorgarleikunum, 
rúsdrekka elvir til.

- Vit hava tikið royk
ingina í álvara, men rús
drekka, sum er minst líka 
skaðiligt, taka vit nóg illa 
upp á tunguna

Miðflokkurin hevur 
eisini nøkur boð upp á, 

hvussu málið skal røkkast
Eitt tað fyrsta tiltakið, 

sum skal setast í verk, er, 
at allar almenna veitslur 
skulu vera rúsríar.

- Hetta verður avgjørt 
eitt mál, sum Miðflokk
urin fer at leggja dent á.

Í Miðflokkinum halda 
tey at tað kann ikki bera 
til, at tað almenna gong
ur undan at skeinkja 
rúsdrekka og tí skulu øll 
tiltøk, tað almenna fyri
skipar, eisini veitslur, vera 
rúsdrekkafrí. 

- Tað hevði verið eitt 
gott signal hjá tí almenna 
til føroyingin, heldur 
Jenis av Rana.

Atlantsflog alir 
misnýtarar
Somuleiðis fer tað at 
verða eitt krav frá Mið
flokkinum, at Atlantsflog 
skal gevast at skeinkja 
ókeypis fyri ferðafólki.

So vítt tey í Miðflokki
num vita, er Atlantsflog 
einasta flogfelag í verðini, 
sum skeinkir ferðafólki
num ókeypis rúsdrekka.

- Flogfarið hjá Atlants
flogi er ein flúgvandi barr 
og tað vilja vit ikki góð
taka, í hvussu so er ikki so 
leingi tað almenna eigur 
í flogfelagnum, staðfestir 
Miðflokkurin.

Tey halda, at hetta ger 
sítt til at venja fólk við 
brennivín og er við til at 
ala fram misbrúkarar.

Jenis av Rana vísir 
eisini á, at í Noregi hava 
summir politiskir flokkar 
kravt, at skeinkistøð skulu 
gevast fyrr um máttina at 
skeinkja.

Áki Bertholdsen

- Vit fara ikki at leggja nakra 
frágreiðing fram fyrrenn 
eftir løgtingsvalið.

Petur Zachariasen, sum 
er formaður í nevndini, 
ið formansskapurin í 
Løgtinginum setti í fjør at 
endurskoða valskipanina, er 
ikki liðug við arbeiðið enn.

Í eina tíð hevur verið 
greitt, at nevndin fór ikki 
at lukkast at vera liðug 
við arbeiðið fyri hetta 
løgtingsvalið.

Fyrst í september segði 
Petur Zachariasen, at 
nevndin hevði umhugsað at 
seta ferð á arbeiðið fyri at 
fáa tað liðugt, so at Løgtingið 
fekk møguleikan at taka eina 
avgerð longu til hetta valið.

Niðurstøðan var, at tað 
vildi nevndin kortini ikki, tí 

tað kundi verðið uppfatað 
sum um at hon rann ávís 
politisk ørindini.

- Hinvegin hava vit heldur 
ikki drýggjað arbeiðið, 
staðfesti hann tá.

Hann sigur sostatt, 
arbeiðið hevur verið púra 
óheft av, nær val verður ella 
ikki. 

Ongin frágreiðing
Men herfyri fortaldi 
nevndarformaðurin kortini 
fyri Sosialinum, at tey hildu 
tað vera rættast, at sami 
formansskapur, sum hevði 
sett nevndina, eisini fekk eitt 
úrslit frá henni.

Tí ætlaði nevndin at lata 
eina ávegis frágreiðing úr 
hondum fyri valið, hóast hon 
ikki var heilt liðug.  

Tey vóru greið yvir, at 
hetta var beint upp undir val, 

men fyri so vítt hevur hetta 
onki við hetta valið at gera, 
sigur formaðurin hálvum 
øðrum mánað síðani við 
Sosialin.    

Men nú er støðan broytt 
og Petur Zachariasen 
staðfestir nú, at ongin ávegis

frágreiðing verður latin 
úr hondum fyri valið kortini.

Hann sigur, at nevndin 
heldur, at eitt ávegis úrslit frá 
nevndini kann verða brúkt 
politiskt í valstríðnum og tað 
er nevndin ikki áhugað í.

Men hann leggur afturat, 
at nevndin fær eitt skoðbrá 
eftir valið, tí ein nýggjur 
formansskapur tekur ikki 
við beinanvegin.

Sostatt er framvegis 
ætlanin at lata sitandi 
formansskapi eina ávegis 
frágreiðing, men tað verður 
so ikki fyrr enn eftir valið.

Ikki bindandi
Men so stendur tað til 
nývalda Løgtingið at avgerða 
um nevndin skal halda fram 
og verða heilt liðug við 
arbeiðið.

Petur Zachariasen sigur, 
at sum hann hevur skilt 
tað, er avgerðin um at seta 
nevndina, ikki bindandi fyri 
næsta løgting.

Skal nevndin halda 
fram og gera seg heilt 
lidnað, verður tað sostatt 
neyðugt hjá Løgtinginum 
at samtykkja tað einaferð 
afturat.

Hann dylir ikki fyri, at 
sjálvur kundi hann hugsað 
sær at fingið høvi til at gjørt 
arbeiðið heilt liðugt, tí tað er 
komið rættiliga væl áleiðis.

Ongin frágreiðing 
fyrr enn eftir 
løgtingsvalið
VALSKIPANIN Nevndin, sum er sett at endurskoða valskipanina, 
fer kortini ikki at lata eina frágreiðing frá sær fyri løgtingsvalið

Kunnu 
spara 
eina 
milliard
RÚSEVNI Tora vit at seta tiltøk 
í verk fyri at tálma nýtsluni av 
rúsdrekka og rúsevnum, kunnu 
vit spara eina heila milliard í 
útreiðslum, sigur Miðflokkurin

Valskipan
Hóast tað var ætlanin, fer nevndin, sum endurskoðar valskipanina, kortini ikki at leggja eina ávegis frágreiðing fyri Løtingið


